Unión del Pueblo Navarro (UPN) talde parlamentarioak 9-17/PES/-00223 idatzizko galdera egin du. Hona Nafarroako Gobernuko Hezkuntzako kontseilariaren informazioa:
1. Erregelamenduz ezarrita dagoenean oinarrituta, Hezkuntza Departamentuak ez zuen bikoiztu Azagrako “Francisco Arbeloa” HLHIPko lehen hezkuntzako 1. mailako hirugarren taldea, zeren eta ikasleen guztizko kopuruak matrikulaziorako aparteko epetik kanpo matrikulak izan zuen gorakadaren ondorioz sortu baitziren. Hartara, Hezkuntzaren Kalitatea Hobetzeko abenduaren 9ko 8/2013 Lege Organikoaren 66. apartatuan —Hezkuntzari buruzko maiatzaren 3ko 2/2006 Lege Organikoaren 87. artikuluaren 2. apartatua aldatzen du— ezarritakoari jarraituz, hezkuntza administrazioek ehuneko hamar bitarte handitzen ahalko dute eskolatze eremu bakoitzeko ikastetxe publikoetako eta pribatu itunduetako gelako gehieneko ikasle kopurua, dela berandu eskolatzen diren ikasleen berehalako beharrei erantzuteko, dela familia unitatea aparteko eskolatze aldian bizilekuz aldatzearen ondorioz, gurasoetako edo legezko tutoreetako edozeinen nahitaezko lekuz aldatzearen ondorioz.
2. Aurrekoa gorabehera, eta kontuan hartuta aparteko aldiko eskolatzeek bikoizte automatikoak ekartzen dituztela Nafarroako Foru Komunitatean, hezkuntza administrazio honek erabaki zuen Azagrako “Francisco Arbeloa” HLHIPari 13ko saioko zuzkidura berezia ematea, ikasleentzako arreta egokiena zaintze aldera, aipatutako ikastetxeko zuzendaritzak Hezkuntza Departamentuko Hezkuntza Ikuskapenerako Zerbitzuari helarazitako egoera dela-eta, kontuan hartuta matrikulazio berriak aparteko matrikulazio aldia amaitu eta berehala gertatu zirela.
3. Hezkuntza Departamentuak, atzerriko jatorria duten ikasleen kopurua ezagututa, Azagrako “Francisco Arbeloa” HLHIParen 2017/18 ikasturteko funtzionamendu-plantillan islatu zuen horretarako eskatutako zuzkidura, Hezkuntza Departamentuko Aniztasunarekiko Arretaren, Orientazioaren eta Hezkuntza Premia Berezien Atalak ikastetxearen egoerari buruz azterketa egin ondoren.

